
Toshkent davlat tibbiyot universiteti Bolalar, o‘smirlar va ovqatlanish 

gigiyenasi kafedrasi tashkil topganiga 90 yil to‘lishi munosabati bilan 

“Nutritsiologiyaning dolzarb muammolari” mavzusidagi xalqaro anjuman 

meteriallari to‘plamini to‘plash va nashr qilishga tayyorlashda professorlar 

N.J.Ermatov, D.Sh.Аlimuxamedov, t.f.d., dotsent N.M.Mamatova, PhD, dotsentlar 

B.B.Ortiqov, E.M.Bo‘riboyev va assistentlar K.R.Eshkuvatov, I.А.Uluknazarovalar 

ishtirok etishdi. 

BIRLAMCHI TIBBIYOT MUASSASALARIDA  SHAHAR SHAROITIDA 

ENDOKRIN KASALLIKLARNI TASHXISLASHNING GIGIYENIK XUSUSIYATLARI 

Yusupov O.P., Turdiev X.X., Sagdullaev I.I., Sobirov O.G‘. 

Toshkent davlat tibbiyot universiteti 

Muammoning dolzarbligi. Bugungi kunda jahonda endokrin tizimi kasalliklari kun sayin 

ortib bormoqda. Jahon sog‘liqni saqlash tashkilotining ma’lumotlariga ko‘ra yod tanqislik holati 

bilan 1,5 milliard inson xastalangan bo‘lsa, endemik buqoq 665 mln, birlamchi gipotireoz 3,6-4,7 

% aholida qayt etiladi. Statistik ma’lumotlarga ko‘ra qandli diabet bilan dunyoda har 10 soniyada 

2 nafar inson xastlanadi va 1 nafar bemor esa vafot etadi. Yiliga 4 mln nafar bemor qandli diabet 

va uning asoratlaridan vafot etmoqda. Oxirgi 30 yilda jahonda qandli diabet bilan xastlanganlar 

108 mlndan 422 mlngacha oshgan. Qandli diabet bilan xastalangan bemorlarda yurak ishemik 

kasalligi rivojlanish xavfi 2-4 marta, o‘tkir miokard infarkti rivojlanish xavfi esa 6-10 marta 

yuqori. Sog‘liqni saqlash tizimini isloh qilish dunyoning deyarli barcha mamlakatlarida amalga 

oshirilmoqda. Birlamchi tibbiy-sanitariya yordami (BTSYO) tizimini qayta qurish tibbiyot 

punktlari tarmog‘i va izchil tez tibbiy yordam tizimini shakllantirishni nazarda tutadi. 

Tadqiqotning maqsadi Shahar sharoitida birlamchi tibbiyot muassasalarida endokrin 

kasalliklarni tashxislashning gigienik xususiyatlarini baholashdan iborat. 

Tadqiqot material va usullari sifatida Toshkent shahar Chilonzor tumanining 37- va 38-

oilaviy poliklinikalari va Toshkent davlat tibbiyot  universiteti 1- va 2- o‘quv markazining 175 

nafar shifokorlari olingan. 

Olingan natijalar statistik tahlildan o‘tkazildi. 

Olingan natijalarning muxokomasi. Shahar aholisi orasida 317 nafar qalqonsimon bez 

kattalashgani aniqlandi va ultratovush tekshiruviga yuborildi. 

 Shaharli aholidan  317 nafar  patsiyentlar ultratovush tekshiruvidan o‘tkazildi. Ulardan 

qalqonsimon bez aniqlangan  119 nafar shaharlik bemorlarda QB gormonlari proflini aniqlash 

uchun qonni biokimyoviy tekshiruviga yuborildi. 

Toshkent shahridagi  37-sonli oilaviy poliklinikaga jalb qilingan 750 nafar patsiyentlarning 

erkaklar 424(56,0%) nafarni, ayollar esa 326 (44,0%) nafarni, 38-sonli oilaviy poliklinikaga 

erkaklar 349(62,0%) nafarni, ayollar esa 211(38,0%) nafarni tashkil qildi. 

Shahar aholisida 317 nafar  aholining qalqonsimon bez UTT o‘tkazildi. UTT keyin 112 

nafar shahar aholisida QB garmoni TTG tekshirildi. 19 nafar shahardagi patsiyentlarda birlamchi 

gipotireoz tashxislangan. 

Shahar sharoitida 37-OP gipoterioz 47 nafar (0,11%), semizlik 708 nafar (1,7%), yod 

yetishmasligi 988 nafar(2,4%), qandli diabet 368 nafar(0,88%) ni tashkil qilgan bo‘lsa, 38- OP da 

gipoterioz 48 nafar (0,13%), semizlik 748 nafar (1,9%), yod yetishmasligi 1018 nafar(2,7%), 

qandli diabet 311 nafar(0,82%) ni tashkil qilgan. 

Ushbu olingan natijalardan ko‘rinib turibdiki, birlamchi tibbiyot muassasalarida  

tashxislangan qalqonsimon bezi xastaliklarning  aniqlanishi bilan birgalikda qandli diabetning 

aniqlashi aholi orasida profilaktik ishlarni amalga oshirmaganligi, kunlik ratsion tarkibining 

o‘zgarishi, vaqtida tibbiy ko‘riklarni amalga oshirilmaganligi, kuchli steresslar va shifokorlarning 

vaqtida nazoratga olinmaganligi aholi orasida yod taniqslik holati va qandli diabet xastaligining 

rivojlanishiga sharoit yaratdi. Bu olini olish  maqsadida davriy ravishda sog‘lom turmush tarzi va 

sog‘lom ovqatlanisha rioya qilish maqsadaga muvofiqdir  

